
PENGHARGAAN 

Syukur ke hadrat Allah (S.W.T) kerana dengan izinnya saya dapat menyiapkan kajian 

akhir ini. Di sini saya ingin merakamkan berbanyak-banyak terima kasih kepada 

pensyarah kajian saya iaitu Puan Fatimah Yusuf yang telah banyak memberi tunjuk ajar 

dan pandangannya di dalam penyediaan kajian akhir ini. 

Saya juga ingin merakamkan terima kasih kepada pihak-pihak yang telah teriibat dalam 

memberi kerjasama semasa saya menjalankan kajian ini terutama kepada: 

1. Pensyarah-pensyarah Diploma Perancangan Bandar Dan Wilayah, Institut 

Teknologi Mara, Shah Alam, Selangor. 

2. Encik Ghani (Pegawai Perancang Di MPKS, Alor Setar, Kedah). 

3. Encik Azhar Mohamad (Penolong Pegawai Perancang Di Pejabat Projek Alor 

Setar). 

4. Encik Azizan Hussain ( Ketua Bahagian Taman Dan rekreasi Di MPKS, Alor 

Setar, Kedah). 

5. Encik Md. Yusof Abd. Aziz (Pegawai Kebajikan Masyarakat, Kota Setar, Kedah) 

Akhir sekali terima kasih yang tidak terhingga kepada kedua ibu bapa dan keluarga 

serta teman yang disayangi yang tidak putus-putus memberi sokongan dan dorongan 

yang tidak terhingga. Segalanya diucapkan jutaan terima kasih. 

ABSTRAK 

Rekreasi merupakan salah satu cara yang terbaik untuk menenangkan fikiran. Elemen 

kehijauan merupakan aspek yang paling utama dititikberatkan di dalam perancangan 

masa kini. Setiap elemen yang disediakan mengabungkan dua unsur yang utama iaitu 

lanskap lembut dan lanskap keras. Kemudahan rekreasi disediakan khas untuk 

kegunaan masyarakat, tidak mengira masyarakat setempat mahupun dari luar. Fungsi 

utamanya ialah menggalakkan interaksi dikalangan masyrakat yang terdiri daripada 

golongan cacat dan juga golongan yang normal. Golongan cacat merupakan golongan 

yang istimewa. Kecacatan boleh diklasifikasi kepada beberapa kategori iaitu cacat 

pendengaran, penglihatan, anggota dan mental. Secara amnya setiap golongan 

masyarakat hams menikmati segala kemudahan yang ada begitu juga dengan golongan 

cacat yang tidak seharusnya dipinggirkan. Berdasarkan kepada perkembangan hari ini, 

golongan cacat ini juga telah diberi perhatian yang sewajarnya oleh agensi-agensi 

kerajaan. Pelbagai langkah yang sewajarnya telah diambil bagi menangani masalah 

yang timbul di kalangan golongan cacat ini. Dengan cara ini mereka mampu berdikari 

bagi menentukan hala tuju hidup mereka tanpa bergantung nasib kepada orang lain. 

